
তথ্যবিবরণী                                                                                                                           নম্বর : ৩৬৯
একুশ শতকের চ্যালেঞ্জ মোকাবিলার জন্য
শিক্ষকদের প্রস্তুত হওয়ার আহ্বান শিক্ষামন্ত্রীর
ঢাকা, ১৭ মাঘ (৩১ জানুয়ারি) :


শিক্ষামন্ত্রী ডা. দীপু মনি বলেছেন, একুশ শতকের চ্যালেঞ্জ মোকাবিলার জন্য শিক্ষকদের প্রস্তুত হতে হবে। বেসরকারি শিক্ষক নিবন্ধন ও প্রত্যয়ন কর্তৃপক্ষ (এনটিআরসিএ)-এর মাধ্যমে ৩৪ হাজার ৭৩ জন বেসরকারি স্কুল, কলেজ ও মাদ্রাসা শিক্ষক নিয়োগের সুপারিশপত্র এবং সরকারি মাধ্যমিক স্কুলের ২ হাজার ৬৫ জন শিক্ষকের নিয়োগপত্র প্রদান অনুষ্ঠানে ভার্চুয়াল মাধ্যমে যুক্ত হয়ে শিক্ষকদের প্রতি এ আহ্বান জানান মন্ত্রী। অনুষ্ঠানে সরাসরি উপস্থিত ছিলেন শিক্ষা উপমন্ত্রী মহিবুল হাসান চৌধুরী।

নতুন নিয়োগ পাওয়া এবং কর্মরত শিক্ষকদের উদ্দেশে মন্ত্রী বলেন, সরকার শিক্ষার মানের যে পরিবর্তন করতে চাইছে, সেখানে শিক্ষকরাই বড় ভূমিকা পালন করবেন। সরকার পাঠ্যসূচি ও পাঠ্যক্রম পরিবর্তন করছে। শিক্ষার্থীদের এই প্রক্রিয়ার মধ্য দিয়ে যিনি নিয়ে যাবেন তিনি হচ্ছেন শিক্ষক। সে কারণেই শিক্ষককে মানসম্পন্ন হতে হবে। কাজেই সরকার প্রযুক্তির ব্যবহার, অবকাঠামো উন্নয়নে একই সঙ্গে নজর দিচ্ছে। শুধু শিক্ষক নিয়োগের মাধ্যমে সেটি হয়ে যাবে না। শিক্ষক হিসেবে আজ যারা নিয়োগ পাচ্ছেন তারা নানা ধরনের প্রশিক্ষণের মধ্য দিয়ে যাবেন।

নতুন নিয়োগ পাওয়া শিক্ষকদের নানা ধরনের দক্ষতা অর্জন করতে হবে উল্লেখ করে মন্ত্রী বলেন, শিক্ষার্থীদের শারীরিক, মানসিক বিষয়গুলোতে নজর দেওয়া, শিক্ষার্থীদের কাউন্সেলিং করা, শিক্ষা প্রতিষ্ঠানে উপযুক্ত পরিবেশ তৈরি করাসহ শিক্ষার্থীদের সুনাগরিক হিসেবে শিক্ষার্থীদের তৈরি হতে পরামর্শ দেবেন শিক্ষকরা। আর সেজন্যই শিক্ষকদের প্রশিক্ষণ দেওয়া হবে। আজ যারা নিয়োগ পাচ্ছেন তারা কর্মজীবনে প্রবেশ করছেন। প্রবেশের পর দক্ষতাগুলো অর্জন করতে হবে।

মন্ত্রী আরো বলেন, দেশে মাধ্যমিক ও উচ্চ মাধ্যমিক স্তরে সরকারি প্রতিষ্ঠানের চেয়ে বেসরকারি শিক্ষা প্রতিষ্ঠান অনেক বেশি। সে কারণে সঠিকভাবে শিক্ষক নিয়োগ করতে এনটিআরসিএ প্রতিষ্ঠা করা হয়েছে। এখন সেটি স্বচ্ছতার সঙ্গে হচ্ছে। অনুষ্ঠানে কারিগরি শিক্ষাকে গুরুত্ব দেওয়ার আহ্বান জানান মন্ত্রী।

মাধ্যমিক ও উচ্চশিক্ষা বিভাগের সচিব মোঃ আবু বকর সিদ্দীকের সভাপতিত্বে এই অনুষ্ঠানে ভার্চুয়াল মাধ্যমে  যুক্ত ছিলেন কারিগরি ও মাদ্রাসা শিক্ষা বিভাগের সচিব মোঃ আমিনুল ইসলাম খান। এছাড়া এনটিআরসিএ চেয়ারম্যান মোঃ এনামুল কাদের খান এবং মন্ত্রণালয়েরর সংশ্লিষ্ট ঊর্ধ্বতন কর্মকর্তা অনুষ্ঠানে উপস্থিত ছিলেন। 

নম্বর: ৩৬৮  

আ জ ম নাছিরের মাতার মৃত্যুতে যুব ও ক্রীড়া প্রতিমন্ত্রীর শোক

ঢাকা, ১৭ মাঘ (৩১ জানুয়ারি):

বাংলাদেশ ক্রিকেট বোর্ডের পরিচালক ও চট্টগ্রাম জেলা ক্রীড়া সংস্থার সাধারণ সম্পাদক, বাংলাদেশ অলিম্পিক এসোসিয়েশনের কাউন্সিলর এবং চট্টগ্রাম সিটি কর্পোরেশনের সাবেক মেয়র আ জ ম নাছির উদ্দীনের মাতা ফাতেমা জহুরা বেগম মারা গেছেন (ইন্না লিল্লাহে ওয়া ইন্না ইলাইহে রাজিউন)। তাঁর মৃত্যুতে গভীর শোক ও দুঃখ প্রকাশ করেছেন যুব ও ক্রীড়া প্রতিমন্ত্রী মোঃ জাহিদ আহসান রাসেল।

আজ এক শোকবার্তায় প্রতিমন্ত্রী মরহুমার বিদেহী আত্মার মাগফিরাত কামনা করেন এবং শোকাহত পরিবারের সদস্যদের প্রতি গভীর সমবেদনা জানান।

আরিফ/সাহেলা/সঞ্জীব/মাহমুদ/শামীম/২০২২/১৯৪০ঘণ্টা
Handout                                                                                                                                          Number : 367
Telephone conversation between Foreign 
Ministers of Bangladesh and Thailand

Dhaka, 31 January :  

Foreign Minister Dr. A K Abdul Momen congratulates today the Deputy Prime Minister and Minister of Foreign Affairs of Thailand Mr. Don Pramudwinai on the occasion of 50th Anniversary of Bangladesh-Thailand diplomatic relations. 


The two Foreign Ministers exchanged greetings of the New Year. During the phone call, both the Ministers agreed to jointly celebrate the Golden Jubilee of diplomatic ties in a befitting manner. 


Both Foreign Ministers expressed satisfaction at the existing bilateral relations. They agreed on further intensifying the trade and investment relations between the two countries for raising the relationship to a newer height. Dr. Momen applauded the Thai Government’s offer of DFQF scheme to the Bangladeshi products in its market till 2026. Dr. Momen emphasized on enhanced connectivity between Bangladesh and Thailand for further strengthening bilateral and regional trade relations by joining the proposed India-Myanmar-Thailand trilateral highway. Bangladesh Foreign Minister acknowledged the Thai investment in some infrastructure development projects of Bangladesh and encouraged more investment from Thai investors in various sectors, particularly in the agro-processing industries. He informed his Thai counterpart of various investment incentives offered by Bangladesh and the opportunities for investment in the 100 economic zones and the high-tech parks.  


While apprising of the pressure Bangladesh is facing on account of an additional 1.1 million displaced Myanmarese citizens sheltered temporarily purely on humanitarian grounds, Dr. Momen solicited Thai support for an expeditious resolution of the Rohingya crisis. He urged for a more coordinated and proactive support of ASEAN in this regard for the peace, stability and security of the greater region. 


Bangladesh Foreign Minister appreciated remarkable support by the Thai Government during the COVID-19 Pandemic, particularly for facilitating 17 repatriation flights carrying both Thai and Bangladeshi nationals. Dr. Momen praised Thailand's initiatives for development and production of COVID-19 vaccines and discussed with his Thai counterpart of the COVID-19 situation in Bangladesh and the various measures adopted by the government of Bangladesh in this regard. 
    
Both the Foreign Ministers stressed the importance of exchanging more high level visits, particularly during this important year of celebration of the Golden Jubilee of the diplomatic relations this year, for infusing further dynamism and vitality to the existing friendly relations between the two countries.   


The two Foreign Ministers expressed optimism that the upcoming Second Foreign Office Consultations would be successful and pave the way for deeper engagements between the two countries.

#

তথ্যবিবরণী                                                                                                                         নম্বর : ৩৬৬
যুব ও ক্রীড়া সচিবের যুব উন্নয়ন অধিদপ্তর পরিদর্শন
ঢাকা, ১৭ মাঘ (৩১ জানুয়ারি) :


আজ যুব ও ক্রীড়া মন্ত্রণালয়ের সচিব মেজবাহ উদ্দিন যুব উন্নয়ন অধিদপ্তর পরিদর্শন করেছেন। এ সময় যুব উন্নয়ন অধিদপ্তরের মহাপরিচালক (গ্রেড-১) মোঃ আজহারুল ইসলাম খানসহ অন্যান্য কর্মকর্তা তাকে ফুল দিয়ে স্বাগত জানান। অধিদপ্তরের বিভিন্ন শাখা পরিদর্শন শেষে অধিদপ্তরের সকল কর্মকর্তা-কর্মচারীদের সাথে তিনি এক মতবিনিময় সভায় অংশগ্রহণ করেন। সভায় সকল জেলার উপ-পরিচালকগণ জুম প্লাটফর্মের মাধ্যমে সংযুক্ত ছিলেন। 


যুব ও ক্রীড়া সচিব বলেন, যুব উন্নয়ন অধিদপ্তর যুব ও ক্রীড়া মন্ত্রণালয়ের একটি গুরুত্বপূর্ণ অধিদপ্তর। জাতির পিতার স্বপ্ন বাস্তবায়নে কীভাবে এদেশের যুব সমাজকে সম্পৃক্ত করা যায় সে বিষয়ে যুব উন্নয়ন অধিদপ্তরকে আন্তরিকভাবে কাজ করতে হবে। প্রধানমন্ত্রী ঘোষিত রূপকল্প-২০৪১ বাস্তবায়ন করতে হলে যুব সমাজকে উন্নয়নের মূল স্রোতধারায় সম্পৃক্ত করতে হবে, সে লক্ষ্যে সবচেয়ে বেশি গুরুদায়িত্ব যুব উন্নয়ন অধিদপ্তরের ওপর ন্যস্ত। যুব উন্নয়ন অধিদপ্তর কর্তৃক পরিচালিত বিভিন্ন প্রশিক্ষণ কর্মসূচিতে শিক্ষিত ও বেকার যুব সম্প্রদায়কে আরো বেশি সম্পৃক্ত করতে হবে। প্রধানমন্ত্রী শেখ হাসিনার নেতৃত্বে আজ বাংলাদেশ সারাবিশ্বে উন্নয়নের রোল মডেল। প্রধানমন্ত্রীর ভিশন ও মিশনকে বাস্তবায়িত করতে হলে যুব সমাজকে কাজে লাগাতে হবে এবং এ দায়িত্ব যুব উন্নয়ন অধিদপ্তরকেই নিতে হবে।  


যুব উন্নয়ন অধিদপ্তরের কর্মকর্তা-কর্মচারীদের সঠিকভাবে দায়িত্বপালনের উদাত্ত আহ্বান জানিয়ে সচিব আরো বলেন, আপনাদের মনে রাখতে হবে আপনার দায়িত্ব ও কাজের ক্ষেত্র অপরিসীম। স্বর্নিভর উদ্যোক্তা তৈরিতে আপনাদেরকে অগ্রণী ভূমিকা পালন করতে হবে। বেকার যুবদের প্রশিক্ষণসহ ব্যাংক ঋণের জন্য সহায়তার ব্যবস্থা করতে হবে। 

তথ্যবিবরণী










নম্বর: ৩৬৫ 

শেষ হলো ২৬তম ঢাকা আন্তর্জাতিক বাণিজ্য মেলা 
১৬ মিলিয়ন মার্কিন ডলারের রপ্তানি আদেশ
ঢাকা, ১৭ মাঘ (৩১ জানুয়ারি):

বস্ত্র ও পাট মন্ত্রী গোলাম দস্তগীর গাজী, বীরপ্রতীক বলেছেন, দেশের ব্যবসা বাণিজ্য এবং সার্বিক অর্থনীতি দ্রুত এগিয়ে যাচ্ছে। প্রধানমন্ত্রী শেখ হাসিনার দূরদর্শী দিকনির্দেশনা ও  সিদ্ধান্তের কারণে কোভিড-১৯ পরিস্থিতিতে দেশের বাণিজ্য এবং অর্থনীতি সচল রয়েছে। জাতির পিতা বঙ্গবন্ধু শেখ মুজিবুর রহমান বুঝতে পেরেছিলেন পাকিস্তানের অধীনে থেকে আমাদের ব্যবসা বাণিজ্য ও অর্থনীতির উন্নতি সম্ভব নয়।  বঙ্গবন্ধুর নেতৃত্বে আমরা দেশ স্বাধীন করেছি। আজ তাঁরই সুযোগ্য কন্যা প্রধানমন্ত্রী শেখ হাসিনার নেতৃত্বে দেশ অর্থনৈতিক মুক্তি পাচ্ছে। একসময় বিদ্যুতের অভাবে দেশে শিল্প কলকারখানা স্থাপন করা সম্ভব হয়নি। আজ বাংলাদেশ বিদ্যুতে স্বয়ংসম্পূর্ণ। অনেক প্রতিকূল এবং নতুন ক্যাম্পাসে এবারের বাণিজ্য মেলা খুবই সফল হয়েছে। 

পাট ও বস্ত্র মন্ত্রী আজ পূর্বাচলে বঙ্গবন্ধু বাংলাদেশ-চায়না ফ্রেন্ডশিপ এক্সিবিশন সেন্টারে বাণিজ্য মন্ত্রণালয় এবং রপ্তানি উন্নয়ন ব্যুরো আয়োজিত ২৬তম ঢাকা আন্তর্জাতিক বাণিজ্য মেলা ২০২২ এর সমাপনী অনুষ্ঠানে প্রধান অতিথির বক্তৃতায় এসব কথা বলেন।

অনুষ্ঠানের বিশেষ অতিথি বাণিজ্যমন্ত্রী টিপু মুনশি বলেন, অনেক প্রতিকূলতার মধ্যে এবারের বাণিজ্য মেলা শেষ হলো। দেশের রপ্তানি বাড়ানোর জন্য সরকার সবধরনের পদক্ষেপ গ্রহণ করেছে। এবছর ৫১ বিলিয়ন মার্কিন ডলার রপ্তানি করা সম্ভব হবে। আগামী ২০২৪ সালে দেশের রপ্তানি ৮০ বিলিয়ন মার্কিন ডলার করার লক্ষ্যমাত্রা নির্ধারণ করে আমরা কাজ করে যাচ্ছি। এজন্য সংশ্লিষ্ট সকলকে আন্তরিকতার সাথে কাজ করতে হবে। বাংলাদেশ ২০২৬ সালে উন্নয়নশীল দেশে পরিণত হবে। তখন  এলডিসিভুক্ত দেশ হিসেবে আমাদের অনেক বাণিজ্য সুবিধা থাকবে না। আমাদের প্রতিযোগিতা করে এগিয়ে যেতে হবে। তখন পিটিএ অথবা এফটিএ স্বাক্ষর করে বাণিজ্য সুবিধা নিতে হবে। চলতি বছর আমরা চারটি দেশের সাথে এ বাণিজ্যচুক্তি স্বাক্ষর করার জন্য কাজ করছি।

উল্লেখ্য, মেলায় প্রায় ১৬ মিলিয়ন মার্কিন ডলার মূল্যের পণ্য রপ্তানির আদেশ পাওয়া গেছে এবং প্রায় ৪০ কোটি টাকার পণ্য বিক্রয় হয়েছে। অনুষ্ঠানে মেলায় বিশেষ অবদান রাখার জন্য ১২ ক্যাটেগরিতে ৪২ জন্য অংশগ্রহণকারীকে, বিভিন্ন দপ্তরের ১০ জন কর্মকর্তাকে এবং ২৭ সংস্থাকে পদকে ভূষিত করা হয়।

বাণিজ্য মন্ত্রণালয়ের সিনিয়র সচিব তপন কান্তি ঘোষের সভাপতিত্বে অনুষ্ঠানে বিশেষ অতিথি হিসেবে বক্তব্য রাখেন এফবিসিসিআই এর প্রেসিডেন্ট মোঃ জসিম উদ্দিন। এছাড়া রপ্তানি উন্নয়ন ব্যুরোর ভাইস চেয়ারম্যান এ এইচ এমন আহসান স্বাগত বক্তব্য রাখেন।

#
বকসী/পাশা/সাহেলা/সঞ্জীব/মাহমুদ/শামীম/২০২২/১৯৫০ঘণ্টা 

তথ্যবিবরণী                                                                                                                        নম্বর : ৩৬৪
যুব ও ক্রীড়া প্রতিমন্ত্রীর সাথে ব্রাজিলে নিযুক্ত বাংলাদেশের রাষ্ট্রদূতের সাক্ষাৎ
ঢাকা, ১৭ মাঘ (৩১ জানুয়ারি) :


আজ য্বু ও ক্রীড়া প্রতিমন্ত্রী মোঃ জাহিদ আহসান রাসেলের সাথে তাঁর সচিবালয়স্থ দপ্তরে ব্রাজিলে নিযুক্ত বাংলাদেশের রাষ্ট্রদূত সাদিয়া ফয়জুন্নেসা সাক্ষাৎ করেছেন। এ সময় যুব ও ক্রীড়া মন্ত্রণালয়ের ঊর্ধ্বতন কর্মকর্তাবৃন্দ উপস্থিত ছিলেন। 


সাক্ষাৎকালে যুব ও ক্রীড়া প্রতিমন্ত্রী বলেন, প্রধানমন্ত্রী শেখ হাসিনার সফল নেতৃত্বে ব্রাজিল ও বাংলাদেশের মধ্যে সৌহার্দ্যপূর্ণ সম্পর্ক বিরাজ করছে। ফুটবলসহ অন্যান্য খেলার উন্নয়নে ব্রাজিল ও বাংলাদেশ একযোগে কাজ করছে। আমাদের চারজন তরুণ উদীয়মান খেলোয়াড় ইতিমধ্যে ব্রাজিল থেকে উন্নত প্রশিক্ষণ গ্রহণ করেছে। এ বছর আরো ১১ জন প্রতিভাবান ফুটবলারকে উন্নত প্রশিক্ষণের জন্য ব্রাজিলে প্রেরণ করা হবে। 


প্রতিমন্ত্রী এ সময়ে যুব ও ক্রীড়ার উন্নয়নে দুইদেশের মধ্যকার অভিজ্ঞতা বিনিময়ের প্রতি গুরুত্বারোপ করেন।
তিনি ব্রাজিলে নিযুক্ত বাংলাদেশের রাষ্ট্রদূতকে ব্রাজিলের সাথে ক্রীড়া বিষয়ক সমঝোতা স্মারক স¦াক্ষরের উদ্যোগ গ্রহণ করতে নির্দেশনা প্রদান করেন এবং দুই দেশের মধ্যে অভিজ্ঞ কোচ ও টেকনিক্যাল পারসোনেলদের আদান-প্রদান ও প্রশিক্ষণ কার্যক্রম পরিচালনার ব্যাপারে উদ্যোগ গ্রহণ করার আহ্বান জানান। 


ব্রাজিলে নিযুক্ত বাংলাদেশের রাষ্ট্রদূত সাদিয়া ফয়জুন্নেসা যুব ও ক্রীড়ার উন্নয়নে এমওইউসহ ব্রাজিলের সাথে বাংলাদেশের দ্বিপাক্ষিক সম্পর্ক নতুন উচ্চতায় নিয়ে যেতে কাজ করবেন বলে প্রতিমন্ত্রীকে আশ্বস্ত করেন।
#

আরিফ/পাশা/সাহেলা/সঞ্জীব/মাহমুদ/জয়নুল/২০২২/১৯৪০ঘণ্টা
তথ্যবিবরণী










নম্বর:৩৬৩  

সাফারি পার্কের ভারপ্রাপ্ত কর্মকর্তা ও ভেটেরিনারি অফিসারকে প্রত্যাহার 

ঢাকা, ১৭ মাঘ (৩১ জানুয়ারি):


 
গাজীপুরের শ্রীপুরে অবস্থিত বঙ্গবন্ধু শেখ মুজিব সাফারি পার্কে জেব্রার মৃত্যুর প্রকৃত কারণ উদ্‌ঘাটন এবং দায়িত্বে অবহেলাকারীদের শনাক্ত করার লক্ষ্যে গঠিত মন্ত্রণালয়ের তদন্ত কমিটির নিরপেক্ষ তদন্তের স্বার্থে দায়িত্বরতদের প্রত্যাহার ও বদলি করা হয়েছে।


 
আজ সাফারি পার্কের ভারপ্রাপ্ত কর্মকর্তা সহকারী বন সংরক্ষক তবিবুর রহমান এবং ভেটেরিনারি অফিসার ডা. হাতেম সাজ্জাদ মোঃ জুলকারনাইনকে প্রত্যাহার করে বন অধিদপ্তর, ঢাকায় সংযুক্ত করা হয়েছে। তাদের স্থলে যথাক্রমে ভারপ্রাপ্ত কর্মকর্তা হিসেবে সামাজিক বন বিভাগ, ফরিদপুর সহকারী বন সংরক্ষক মোঃ রফিকুল ইসলাম এবং বঙ্গবন্ধু শেখ মুজিব সাফারি পার্ক, ডুলাহাজরা, কক্সবাজারের ভেটেরিনারি সার্জন মোহাম্মদ মোস্তাফিজুর রহমানকে নতুন দায়িত্ব প্রদান করা হয়েছে।


 
সাফারি পার্কের প্রকল্প পরিচালক মোঃ জাহিদুল কবিরকে প্রত্যাহারের উদ্যোগ গ্রহণ করা হয়েছে।


 
এ ধরনের অনাকাঙ্ক্ষিত মৃত্যু প্রতিরোধে সংশ্লিষ্ট সকলকে প্রত্যাহার করা, দায়ীদের বিরুদ্ধে আইনানুগ ব্যবস্থা গ্রহণসহ প্রয়োজনীয় সকল পদক্ষেপ গ্রহণ করবে পরিবেশ, বন ও জলবায়ু পরিবর্তন মন্ত্রণালয়। 
#

দীপংকর/পাশা/সাহেলা/সঞ্জীব/মাহমুদ/শামীম/২০২২/১৯৪৫ঘণ্টা
তথ্যবিবরণী










নম্বর: ৩৬২ 

সাবেক চসিক মেয়র আ জ ম নাছির উদ্দীনের মায়ের জানাযায় তথ্য ও সম্প্রচার মন্ত্রী

ঢাকা, ১৭ মাঘ (৩১ জানুয়ারি):

চট্টগ্রাম সিটি করপোরেশনের সাবেক মেয়র, মহানগর আওয়ামী লীগ সাধারণ সম্পাদক আ জ ম নাছির উদ্দীনের মা ফাতেমা জোহরা বেগমের নামাজে জানাযায় অংশ নিয়েছেন চট্টগ্রাম-৭ আসনের সংসদ সদস্য তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।  

আজ চট্টগ্রামের একটি হাসপাতালে চিকিৎসাধীন অবস্থায় আ জ ম নাছির উদ্দীনের মা ফাতেমা জোহরা বেগমের (৯২) মৃত্যুতে গভীর শোক ও দুঃখ প্রকাশ করেন ড. হাছান মাহ্‌মুদ। দুপুরেই তিনি চট্টগ্রামের উদ্দেশ্যে রওনা হন এবং বাদ আসর জমিয়তুল ফালাহ জাতীয় মসজিদ প্রাঙ্গণে প্রয়াতের জানাযায় অংশ নেন। পরে কদম মোবারক মসজিদ প্রাঙ্গণে পারিবারিক কবরস্থানে অন্তিম শয়ানে শায়িত হন ফাতেমা জোহরা।

#
আকরাম/পাশা/সঞ্জীব/মাহমুদ/শামীম/২০২২/১৯০০ঘণ্টা 

তথ্যবিবরণী                                                                                                              নম্বর: ৩৬১

দেশের বিরুদ্ধে বিদেশিদের কাছে চিঠিদাতাদের রাজনীতি করার অধিকার থাকে না 
       –তথ্য ও সম্প্রচার মন্ত্রী

ঢাকা, ১৭ মাঘ (৩১ জানুয়ারি) :   
তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘জনগণ থেকে দূরে সরে গেছে বুঝতে পেরে বিএনপি এখন ষড়যন্ত্রের পথ বেছে নিয়েছে। মির্জা ফখরুল সাহেব নিজে দস্তখত দিয়ে চিঠি লিখেছেন বাংলাদেশকে সাহায্য বন্ধ করে দেয়ার জন্য। সাহায্য মানুষের জন্য, জনগণের জন্য আসে, সাহায্য সরকারের জন্য আসে না। যে রাজনৈতিক দল নিজে স্বাক্ষর করে বাংলাদেশে সাহায্য বন্ধ করে দেয়ার জন্য বিদেশিদের কাছে চিঠি লেখে, তাদের এ দেশে রাজনীতি করার অধিকার থাকে না।’ 

আজ রাজধানীর বঙ্গবন্ধু এভিনিউয়ে বাংলাদেশ আওয়ামী লীগ কার্যালয়ে বাংলাদেশ আওয়ামী লীগের ত্রাণ ও সমাজকল্যাণ উপকমিটি আয়োজিত করোনা মহামারি ওমিক্রন সংক্রমণ প্রতিরোধে জননেত্রী শেখ হাসিনার পক্ষ থেকে করোনা প্রতিরোধসামগ্রী ও শীতবস্ত্র বিতরণ অনুষ্ঠানে বিশেষ অতিথির বক্তৃতায় মন্ত্রী একথা বলেন। দলের ত্রাণ ও সমাজকল্যাণ সম্পাদক সুজীত রায় নন্দীর সভাপতিত্বে অনুষ্ঠানে আওয়ামী লীগের সভাপতিমন্ডলীর সদস্য বেগম মতিয়া চৌধুরী এমপি প্রধান অতিথি এবং যুগ্ম সাধারণ সম্পাদক আ ফ ম বাহাউদ্দিন নাছিম ও সাংগঠনিক সম্পাদক মির্জা আজম এমপি বিশেষ অতিথির বক্তব্য দেন। 

তথ্য ও সম্প্রচার মন্ত্রী হাছান মাহ্‌মুদ বলেন, ‘গণমাধ্যমে দেখলাম গতকাল বিএনপি’র একটি সভা হয়েছে, সেই সভায় পলাতক আসামি তারেক রহমান সভাপতিত্ব করেছেন। হাইকোর্টের একটি আদেশ আছে, তারেক রহমানের ব্যাপারে কোনো সংবাদ পরিবেশন করা যাবে না। কিন্তু আমি গণমাধ্যমে দেখলাম তিনি সভাপতিত্ব করেছেন সেই সংবাদ পরিবেশিত হয়েছে। এটি হাইকোর্টের নির্দেশনার বরখেলাপ। তাদের রাজনৈতিক দৈন্য এমন জায়গায় গিয়ে পৌঁছেছে যে, যাবজ্জীবন কারাদন্ডপ্রাপ্ত আসামিকে তাদের দলের ভারপ্রাপ্ত সভাপতি করতে হয়েছে। তাদের দলের যে সংবিধান সেটির ৭ ধারার পরিবর্তন করা হয়েছে যে দুর্নীতির দায়ে শাস্তিপ্রাপ্ত যে কোনো দুর্নীতিবাজও বিএনপি নেতা হতে পারবে। অর্থাৎ দুর্নীতিকে তারা প্রাতিষ্ঠানিকভাবে গ্রহণ করেছে। এই লজ্জা কার!’

এই করোনার মধ্যে মানুষের জন্য কাজ করতে গিয়ে আওয়ামী লীগের কেন্দ্রীয় কমিটির ৫ জন নেতা এবং অনেক সংসদ সদস্য মৃত্যুবরণ করেছেন, নেতাকর্মীদের মধ্যে কমপক্ষে দেড় হাজার নেতাকর্মী মৃত্যুবরণ করেছে উল্লেখ করে ড. হাছান বলেন, ‘চট্টগ্রামে আমার রাঙ্গুনিয়া উপজেলায় আওয়ামী লীগের সভাপতি এবং উপজেলা মেয়র করোনায় মৃত্যুবরণ করেছেন। বাংলাদেশের কোনো রাজনৈতিক দল এভাবে মানুষের পাশে দাঁড়ায়নি। বিএনপি এবং তার মিত্ররা শুধু ফটোসেশনের মধ্যে আর টেলিভিশনে উঁকি দিয়ে সভা করেছে আর সরকারের সমালোচনা করেছে। প্রধানমন্ত্রী শেখ হাসিনার সময়োচিত পদক্ষেপে অনেক উন্নত দেশের তুলনায় আমরা দেশের মানুষকে বেশি সুরক্ষিত রাখতে সক্ষম হয়েছি। বিএনপি এ নিয়ে যতো অপপ্রচার চালিয়েছে এজন্য তাদের ক্ষমা চাওয়া উচিত।’ 

‘যারা সমালোচনা করেছিলেন তাদেরকেও আমরা করোনার টিকার বুস্টার ডোজ দিয়েছি, বিএনপি’র যে নেতারা এখনো বুস্টার ডোজ নেননি, সরকারের কাছে টিকা আছে আসুন আমরা আপনাদেরকে বুস্টার ডোজ দেবো, যাতে আপনারা ভালো থাকুন, সুস্থ থাকুন, কিন্তু দয়া করে অহেতুক সমালোচনা করবেন না’ বলেন মন্ত্রী। 

পাতা-২

হাছান মাহ্‌মুদ বলেন, ‘প্রধানমন্ত্রী বঙ্গবন্ধুকন্যা শেখ হাসিনা গণতন্ত্রকে সুসংহত করার জন্য সংবিধান অনুযায়ী পার্লামেন্টে আইন পাস করেছেন যে কীভাবে নির্বাচন কমিশন গঠিত হবে। সুশীল সমাজ প্রতিনিধি ও বিএনপি নেতারাও বলেছিলেন এই দেশে ১৫ দিনেও আইন হয়েছে সুতরাং তাড়াতাড়ি একটি আইন করুন। যেই আমরা আইন করার উদ্যোগ নিলাম এবং আইনটি পাস হলো তারা ভিন্ন সুরে কথা বলা শুরু করলেন, মির্জা ফখরুল সাহেবও আবোল-তাবোল বলা শুরু করেছেন। আওয়ামী লীগ এই আইন পার্লামেন্টে নিয়ে এসেছে এবং এতে বিএনপির সংসদ সদস্যরাও অংশগ্রহণ করেছে, তাদের সংশোধনীও গ্রহণ করা হয়েছে, এরপরও তারা সমালোচনা করেন। আসলে বিএনপিকে ‘না’ রোগে পেয়ে বসেছে। সবকিছুতেই না বলা। না বলতে বলতে নিজেরাই যে কখন নাই হয়ে যায়, আমি সেই শঙ্কার মধ্যে আছি।’
বঙ্গবন্ধু হত্যাকান্ড ও এর বিচার বন্ধ করা এদেশে মানবাধিকারের সবচেয়ে বড় লঙ্ঘন
তথ্য ও সম্প্রচার মন্ত্রী এদিন জাতীয় প্রেসক্লাবে বাংলাদেশ মানবাধিকার কাউন্সিলের ২২তম বর্ষে পদার্পণ উপলক্ষে আয়োজিত সভায় প্রধান অতিথির বক্তৃতায় বঙ্গবন্ধুকে সপরিবারে হত্যা ও এই হত্যাকান্ডের বিচার বন্ধ করাকে এদেশে মানবাধিকারের সবচেয়ে বড় লঙ্ঘন বলে বর্ণনা করেন।   

মন্ত্রী বলেন, ‘বাংলাদেশে সবচেয়ে বড় মানবাধিকার লঙ্ঘনের ঘটনা হচ্ছে ১৯৭৫ সালে ১৫ আগস্ট জাতির প্রতিষ্ঠাতা, রাষ্ট্রের প্রতিষ্ঠাতা জাতির পিতার হত্যাকান্ড এবং তার পরবর্তীতে জিয়াউর রহমানের নেতৃত্বে ইনডেমনেটি অধ্যাদেশকে আইনে রূপান্তরিত করে হত্যাকান্ডের বিচার বন্ধ করা। বাংলাদেশের অভ্যুদয়ের উষালগ্নে মুক্তিকামী মানুষের বিরুদ্ধে যারা পাকিস্তানিদের সহায়তা করে যুদ্ধাপরাধ করেছিলো সেটিও ছিলো মানবাধিকারের বিরুদ্ধে অপরাধ।’

‘এই যুদ্ধারপরাধীদের বিচার করা তো দূরের কথা বরং জিয়াউর রহমান এবং বেগম খালেদা জিয়া তাদেরকে রাজনৈতিকভাবে সামাজিকভাবে পুনর্বাসিত করেছিল’ উল্লেখ করে হাছান মাহমুদ বলেন, ‘যারা দেশটাই চায়নি, লাল সূর্য খচিত সবুজ পতাকাই যারা চায়নি, এই পতাকার বিরুদ্ধে পাকিস্তানের পতাকার পক্ষে যারা লড়াই করেছে, তাদের গাড়িতে এই পতাকাটি লাগিয়ে দেয়া হয়েছিল। এগুলো মানবতার বিরুদ্ধে অপরাধ ছিল এবং মানবাধিকারের চরম লঙ্ঘন ছিল। একইসাথে জিয়াউর রহমান ক্ষমতাকে নিষ্কণ্ঠক করার জন্য হাজার হাজার সেনাসদস্যকে বিনাবিচারে হত্যা করেছিল। আর বেগম খালেদা জিয়ার আমলে প্রকাশ্যে দিবালোকে রাজধানীর কেন্দ্রে আওয়ামী লীগ কার্যালয়ের সামনে দেশের সাবেক প্রধানমন্ত্রী তৎকালীন বিরোধীদলীয় নেত্রীকে হত্যার উদ্দেশ্যে ২১ আগস্ট গ্রেনেড হামলা করা হয়েছিল এবং বেগম আইভি রহমানসহ ২৪ জনকে হত্যা করা হয়েছিল। এগুলো হচ্ছে দেশে বড় বড় মানবাধিকার লঙ্ঘনের ঘটনা।’ 

সম্প্রচারমন্ত্রী বলেন, মানবাধিকার রক্ষা, অন্যায়ের প্রতিকার ও ন্যায়প্রতিষ্ঠা করতে হলে অন্যায়ের প্রতিকার করতে হয়। বঙ্গবন্ধুকন্যা জননেত্রী শেখ হাসিনার নেতৃত্বাধীন সরকার ন্যায় ও মানবাধিকার প্রতিষ্ঠার স্বার্থে এই অন্যায়গুলোর বিচারের ব্যবস্থা নিয়েছেন। বঙ্গবন্ধু হত্যার বিচার হয়েছে, যুদ্ধাপরাধীদের বিচার চলছে, ২১ আগস্ট হত্যাকান্ডের বিচার হয়েছে।

বাংলাদেশ মানবাধিকার কাউন্সিলের সভাপতি ড. ফরিদ উদ্দিনের সভাপতিত্বে বিশেষ অতিথির বক্তৃতায় ত্রাণ ও দুর্যোগ ব্যবস্থাপনা প্রতিমন্ত্রী ডা. এনামুর রহমান বলেন, ‘জাতির পিতা বঙ্গবন্ধু শেখ মুজিবুর রহমান আজীবন মানুষের অধিকার প্রতিষ্ঠায় জীবনবাজি রেখে সংগ্রাম করেছেন, স্বাধীন বাংলাদেশ প্রতিষ্ঠা করেছেন আর তাঁর সুযোগ্য কন্যা প্রধানমন্ত্রী শেখ হাসিনা দেশে মানুষের অধিকারকে সমুন্নত রাখতে দিবারাত্রি কাজ করে চলেছেন।’

#

আকরাম/পাশা/সঞ্জীব/রেজাউল/২০২২/১৮৪০ ঘণ্টা

তথ্যবিবরণী                                                                                                                            নম্বর: ৩৬০

কোভিড-১৯ সংক্রান্ত সর্বশেষ প্রতিবেদন 

ঢাকা, ১৭ মাঘ (৩১ জানুয়ারি) :   
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল রবিবার সকাল ৮টা থেকে সোমবার সকাল ৮টা পর্যন্ত ২৪ ঘণ্টায় দেশে ১৩ হাজার ৫০১ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৯ দশমিক ৭৭ শতাংশ। এ সময় ৪৫ হাজার ৩৫৮ জনের নমুনা পরীক্ষা করা হয়েছে।

গত ২৪ ঘণ্টায় মারা গেছেন ৩১ জন। এ পর্যন্ত ২৮ হাজার ৩৯৪ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৬৮ হাজার ২১৩ জন।

#

কবীর/পাশা/সঞ্জীব/রেজাউল/২০২২/১৭৪৪ ঘণ্টা

তথ্যবিবরণী                                                                                                                             নম্বর : ৩৫৯
সুষম উন্নয়নে পরিস্কার জ্বালানির প্রসার অপরিহার্য 

                                                                                       - বিদ্যুৎ প্রতিমন্ত্রী                                                                    
ঢাকা, ১৭ মাঘ (৩১ জানুয়ারি) : 
বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, সুষম উন্নয়নের জন্য পরিস্কার জ্বালানির প্রসার অপরিহার্য। পরিবেশকে সুসংহত রেখেই উন্নয়ন করা হবে। নবায়নযোগ্য জ্বালানি ব্যবহার বাড়াতে প্রযুক্তির সুষম বন্টন প্রয়োজন।  
প্রতিমন্ত্রী আজ ভার্চুয়ালি সংযুক্ত থেকে জার্মান সরকারের কারিগরী সহায়তায় প্রকল্প ‘রিনিউয়েবল এনার্জি এফিশিয়েন্সি প্রোগ্রাম’-এর সমাপনী কর্মশালায় প্রধান অতিথির বক্তব্যে এসব কথা বলেন।  

প্রতিমন্ত্রী বলেন, নবায়নযোগ্য জ্বালানি নিয়ে জিআইজেড জ্বালানি সচেতন সমাজ গঠনে প্রশংসনীয় অবদান রেখেছে। সামগ্রিক উন্নয়নের জন্য প্রযুক্তি, অর্থনৈতিক উন্নয়ন ও পরিবেশের সাথে সমন্বয় এবং নবায়নযোগ্য জ্বালনির দক্ষতা ও সংরক্ষণের ওপর গুরুত্ব দিতে হবে। তিনি বলেন, নবায়নযোগ্য জ্বালানিতে বিদ্যমান প্রণোদনা অব্যাহত রাখা হবে।   
জিআইজেড-এর কারিগরী সহযোগিতায় স্রেডা স্থাপন করেছে ন্যাশনাল সোলার হেল্প ডেস্ক - যা দেশে রুফটপ সোলার তথা নবায়নযোগ্য জ্বালানি বিস্তারে একটি গুরুত্বপূর্ণ ভূমিকা রাখছে। বিশ্ববিদ্যালয় পর্যায়ের ছাত্রছাত্রীদের জন্য আয়োজিত হয় দেশের প্রথম টেকসই জ্বালানি আইডিয়া চ্যালেঞ্জ। ২০১৯ সালে আয়োজিত হয় প্রথম ইন্টারন্যাশনাল কনফারেন্স অন এনার্জি এফিশিয়েন্সি এন্ড কনজারভেশান এওয়ারনেস। জ্বালানি সচেতন সমাজ গঠনের জন্য নাগরিকদের স্বতঃস্ফুর্ত যোগদান জরুরি। এই বিষয়টিতে যথাযথ গুরুত্ব দিয়ে স্রেডা অন্যান্য অংশীদারদের সাথে শুরু করেছে ‘সাশ্রয়ে জ্বালানি, সমৃদ্ধ আগামী’ নামক সচেতনতামূলক প্রচারাভিযান।

পাওয়ার সেলের মহাপরিচালক প্রকৌশলী মোহাম্মদ হোসাইন-এর সঞ্চালনায় “স্রেডাঃ ২০২১ পরবর্তী যাত্রা” শীর্ষক প্যানেল আলোচনায় স্রেডার প্রাক্তন চেয়ারম্যান আনোয়ারুল ইসলাম শিকদার এনডিসি, বুয়েটের প্রাক্তন প্রফেসর ড. এম নুরুল ইসলাম, বাংলাদেশ পল্লী বিদ্যুতায়ন বোর্ড-এর অতিরিক্ত প্রধান প্রকৌশলী মোঃ আবদুর রউফ মিয়া, বিজিএমইএ-এর পরিচালক আবদুল্লাহ হিল রাকিব, বিএসআরইএ-এর সভাপতি দীপাল চন্দ্র বড়ুয়া এবং জিআইজেড বাংলাদেশ-এর কান্ট্রি ডিরেক্টর ড. এঞ্জেলিকা ফ্লেডারম্যান তাদের মতামত তুলে ধরেন। 
স্রেডার চেয়ারম্যান মোহাম্মদ আলাউদ্দিন-এর সভাপতিত্বে অনুষ্ঠানে  অন্যান্যের মাঝে অর্থনৈতিক সম্পর্ক বিভাগের সচিব ফাতিমা ইয়াসমিন, বিদ্যুৎ বিভাগের সচিব হাবিবুর রহমান এবং জার্মান রাষ্ট্রদূত আচিম ত্রোয়েস্তার অনলাইনে সংযুক্ত থেকে বক্তব্য রাখেন। 

তথ্যবিবরণী









                     
নম্বর: ৩৫৮
২০২৫ সালের মধ্যে প্রতিটি গ্রামকে ফাইবার অপটিক্যাল ক্যাবলে যুক্ত করা হবে
                                                                       - আইসিটি প্রতিমন্ত্রী
ঢাকা, ১৭ মাঘ (৩১ জানুয়ারি):

তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক বলেছেন, আগামী ২০২৫ সালের মধ্যে দেশের প্রতিটি গ্রামকে ফাইবার অপটিক্যাল ক্যাবলে সংযুক্ত করে উচ্চগতিসম্পন্ন ইন্টারনেট সংযোগ পৌঁছে দেয়া হবে। ইন্টারনেট সহজ ও সুলভ করার পাশাপাশি এর সচেতনতার ওপরও গুরুত্বারোপ করে সেবাকে পঞ্চম মৌলিক সেবা হিসেবে অন্তর্ভূক্ত করতে আইসিটি সেবাদানকারী সকলকে একসঙ্গে কাজ করার আহ্বান জানান তিনি। 

প্রতিমন্ত্রী আজ আগারগাঁওয়ের আইসিটি টাওয়ারে তথ্য ও যোগাযোগ প্রযুক্তি বিভাগের সভাকক্ষে ইন্টারনেট সার্ভিস প্রোভাইডার অ্যাসোসিয়েশন অভ বাংলাদেশ (আইএসপিএবি) এর নবনির্বাচিত কার্যনির্বাহী কমিটির সাথে বৈঠক শেষে সংবাদ সম্মেলনে এসব কথা বলেন
গ্রামকে শহরে পরিণত করতে ‘ডিজিটাল ইকোনমির লাইফ লাইন’ ইন্টারনেট এ মন্তব্য করে পলক বলেন বিদ্যুৎ যে ভাবে ঘরে ঘরে পৌঁছে গেছে, সেভাবে প্রতিটি ঘরে উচ্চগতির ইন্টারনেট পৌঁছে দিতে চাই। এই লাস্টলাইন সমাধান আইএসপিএবি’র সদস্যদের মাধ্যমে পৌঁছে দিতে আজ আইসিটি অধিদপ্তরের মহাপরিচালককে প্রধান করে একটি কার্যকরী কমিটি গঠন করে দেয়া হয়েছে। এই কমিটিতে সমন্বয়ক হিসেবে থাকবেন আইএসপিএবি সভাপতি। 

প্রতিমন্ত্রী বলেন, সকলের কাছে সুলভে উচ্চগতির ইন্টারনেট সেবা পৌঁছে দিতে সবচেয়ে বেশি ভূমিকা রেখেছে ইন্টারনেট সেবাদাতারা। তাই উদ্ভাবনী বাংলাদেশ গড়ে তুলতে আমরা এক পরিবার হয়ে কাজ করবো। গ্রামে ফাইবার অপটিক ক্যাবল পৌঁছে দিতে আইএসপিএবি’র সদস্যদের মাধ্যমে ২০২৫ সালের মধ্যে ২০ লাখ কানেক্টিভিটি স্থাপন করা হবে।
সংবাদ সম্মেলনে অন্যান্যের মধ্যে উপস্থিত ছিলেন আইসিটি বিভাগের সিনিয়র সচিব এন এম জিয়াউল আলম, হাইটেক পার্ক কর্তৃপক্ষের ব্যবস্থাপনা পরিচালক বিকর্ণ কুমার ঘোষ, আইএসপিএবি’র সভাপতি মো: এমদাদুল হক, আইএসপিএবি’র মহাসচিব নাজমুল করিম ভূঁইয়া প্রমুখ।

